FILIPINO
PRAYER (‘ \
» Manalangin na siyasatin ng Diyos inyong mga puso at bigyan kayo ng -‘ MagS| m UIa ng Isa

kakayahang maging higit na mahabagin at makita ang kapwa sa mata -

ng Diyos. '®' Week 3

* Magdasal para sa pagkakataong makapagsimula ng Victory Group sa mga

kakilala mo na. Manalangin para sa tamang paraan, panahon, at ng ang
mega taong inanyayahan ninyo’y makasama.

* Humiling sa Diyos ng lakas ng loob at kakayahang mainam na maibahagi
ang pananampalataya sa mga tao sa iyong paligid. Magdasal na ang bawat

isa sa inyong grupo ay magkaroon ng kagustuhang magsimula ng isang

Victory Group.

* Ano ang karaniwang nagiging unang tingin ng mga tao sa iyo? Ano kaya
ang dahilan nila para dito?

* lkwento ang pagkakataong nautusan kang gumanap o gawin ang isang
bagay ng biglaan. Anong nangyari? Papaano mo ito tinugunan?

8Sinabi sa kanila ni Jesus, “Naibigay na sa Akin ang lahat ng
kapangyarihan sa langit at sa lupa. **Kaya humayo kayo at gawin
ninyong alagad ang lahat ng mga bansa. Bawtismuhan ninyo sila
@— sa pangalan ng Ama at Anak at Espiritu Santo. 2°At ituro ninyo

sa kanila na sundin ang lahat ng iniutos Ko sa inyo. At Ako’y
What does the tiyak na makakasama ninyong lagi—hanggang sa wakas ng
Bible say? kasalukuyang daigdig.”
Mateo 28:18-20

Natutunan natin na inutusan tayo ni Jesus na magdisipulo. Ang magandang
tanong ay kung papaano tayo magsisimula. Ang mga sumusunod ay

mga gawain na kapag ating sinunod ay higit na makakatulong sa atin

sa pagdidisipulo.

* Tignan ang kapwa sa mga mata ng Diyos.
Malaki ang pagkahabag Niya sa mga tao dahil nagugulo sila at hindi
malaman kung ano ang kanilang gagawin. Para silang mga tupang
walang pastol.
Mateo 9:36

Hindi tinitingnan ni Jesus ang mga tao sa makamundong batayan kundi
nakikita Niya ang kanilang tunay na kundisyon at ang halaga na inilagay
ng Diyos sa bawat isa. Gaya nito, kalakip ang pagdidisipulo ang pagtingin
sa kapwa sa mga mata ng Diyos. Nabibigyan tayo nito ng tamang puso
para sa mga tao.

* Manalangin para sa mga pagkakataon.
At ipanalangin din ninyo kami—na nawa'’y bigyan kami ng Diyos ng
maraming pagkakataong makapangaral ng Ebanghelyo ni Cristo, na
siyang dahilan ng aking pagkabilanggo rito.
Colosas 4:3

Ang panalangin ay isa sa mga makapangyarihang kasangkapan sa
pagdidisipulo. Binubuksan ng Diyos ang mga pagkakataong tayo'y
makatulong sa kapwa habang tayo'y nananalangin.

Ibahagi ang pananampalataya.
... kundi gawin ninyo si Cristong banal na Panginoon ng inyong puso.
Maging lagi kayong handang sumagot sa kanino mang nag-uusisa
tungkol sa inyong pananampalataya, ngunit maging maamo at magalang
kayo sa inyong pagsagot.

1 Peter 3:15

Pupwede tayong magbahagi ng mensahe ng Diyos ng may kumpyansa
dahil ang ating ibinabahagi ay mensahe ng pag-asa. Sa pagbigay

ng Diyos ng mga pagkakataon upang tayo'y makapagministro,
kinakailangang lagi tayong handa sa pagbahagi ang ating
pananampalataya. Maraming tao ang higit na nangangailangan ng
tulong. Alalahanin nating may kapangyarihan ang Diyos na gawing
mabunga ang simpleng pakikipag-ugnayan.

What is the relevance of the Word to my life?

Ano ang tingin mo sa mga tao sa iyong paligid? Sinu-sino ang mga gusto
mong kasama? Sinu-sino naman ang nahihirapan kang pakisamahan?
Ano kaya ang dahilan nito?

Sa mga madalas mong nakakahalubilo, sino kaya sa kanila ang pupwede
mong hikayating bumuo ng Victory Group? Sinu-sino ang mga pupwedeng
tumulong sa iyong simulan ito?

Gaano kalakas ang loob mo sa pagbahagi ng ebanghelyo sa ibang tao? Ano
ang pupwede mong gawin upang mas maging handa ka sa pagbahagi ng
iyong pananampalataya?

[MJ How do I apply the Word to my life?

Anu-anong mga praktikal na bagay ang maaari mong gawin ngayong
linggo upang mas makita mo pa ang iba kung papaano sila nakikita ng
Diyos at upang hindi mo sila mahusgahan o mapangunahan ng mali?
Magbigay ng isa o dalawang kakilala na maaari mong idisipulo.
Manalangin para sa mga pagkakataong matulungan sila sa pagsunod sa
Diyos sa mga susunod na linggo.

Maglaan ng panahon ngayong linggo sa pagsusulat ng iyong patotoo
upang mabilis mo na itong maibahagi sa iba kapag may pagkakataon.



